ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ


N      - Ն  

ԳՅՈՒՄՐՈՒ ՏԵԽՆՈՊԱՐԿԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ 

2010 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Հայաստանի Հանրապետության 2010 թվականի պետական բյուջեի մասին» Հայաստանի Հանրապետության օրենքի 10-րդ հոդվածի 1-ին ենթակետով հաստատված N1 հավելվածը և Հայաստանի Հանրապետության կառավարության 2009 թվականի դեկտեմբերի 24-ի 1522-Ն որոշման 15-րդ կետի 2-րդ ենթակետը` Հայաստանի Հանրապետության կառավարությունը   ո ր ո շ ու մ    է.

1.  Հաստատել` 

1) Գյումրու տեխնոպարկի գործունեության իրականացման  2010 թվականի ծրագիրը` համաձայն N 1 հավելվածի,

2) Գյումրու տեխնոպարկի գործունեության իրականացման  2010 թվականի ծրագրի միջոցառումների ժամանակացույցը՝ համաձայն N 2 հավելվածի։

2.
Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ                      

ՀԱՎԵԼՎԱԾ N 1

ՀՀ կառավարության 2010 թվականի

                      ….. N     -Ն որոշման

2010 ԹՎԱԿԱՆԻ ԾՐԱԳԻՐ

ԳՅՈՒՄՐՈՒ ՏԵԽՆՈՊԱՐԿԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ  

ՆԱԽԱԲԱՆ

Գյումրու տեխնոպարկի գործունեության իրականացման  ծրագրի ընդհանուր նկարագիրը

Սույն ծրագիրը հանդիսանալով «Գյումրու տեխնոպարկի գործունեության իրականացման պետական աջակցության 2009 թվականի ծրագրի» շարունակականության ապահովումը` մշակվել է հիմք ընդունելով Հայաստանի Հանրապետության կառավարության ծրագրով որդեգրված քաղաքականությունն ու սահմանված ռազմա​վարա​կան գերակայությունները, և ուղղված է Երևանի ու մարզերի միջև անհամամասնությունների կրճատմանը, գործարար միջավայրի բարելավմանը և Գյումրի քաղաքի սոցիալ-տնտեսական հիմնախնդիրների լուծմանը։

Տարածքային համաչափ զարգացման տեսանկյունից կարևորվում է Հայաստանի մարզային քաղաքների տնտեսական զարգացման տեմպերի արագացումը և ներդրումային ակտիվության խրախուսումը, մարզերում հանրային ծառայությունների տեղայնացման աստիճանի և ֆինանսների, ապրանքների ու ծառայությունների հասանելիության աճը, համայնքային ենթակառուցվածքների գնահատումը, դրանց կարգաբերումն ու զարգացումը։

Տեխնոպարկի ստեղծումով հնարավորություն կընձեռնվի արտադրական գործընթացներում ընդգրկելու Գյումրի քաղաքի և, ընդհանրապես, Շիրակի մարզի բարձր որակավորման մասնագետներին` փոքր կազմակերպությունների ստեղծման ճանապարհով, նախանշելով դրանց գերակայությունները և զարգացնելով մրցունակ ուղղությունները։ Տեխնոպարկի ստեղծման հիմնական խնդիրներից է փոքր կազմակերպության զարգացման բազմակողմանի աջակցությունը։  

Տեխնոպարկի կազմակերպական կառուցվածքում բիզնես-ինկուբատորի ներառմամբ` Տեխնոպարկը կիրականացնի փոքր կազմակերպությունների աջակցման ֆունկցիաներ, կխթանի մրցունակ արտադրանքի դուրսբերում ներքին ու արտաքին շուկաներ։

I.ԾՐԱԳՐԻ ՄՇԱԿՄԱՆ ՀԻՄՔԵՐԸ

1. Տեխնոպարկի գործունեության իրականացման  2010 թվականի ծրագրի (այսուհետ` ծրագիր) մշակման համար հիմք են հանդիսացել`

1) ՀՀ կառավարության 2008 թվականի ապրիլի 28-ի «Հայաստանի Հանրապետության կառավարության ծրագիրը հաստատեու մասին» N 380-Ա որոշումը,
2) Հայաստանի Հանրապետության կառավարության 2008 թվականի հունիսի 12-ի «Հայաստանի Հանրապետության Շիրակի մարզի Գյումրի քաղաքը տեխնոքաղաքի վերակառուցելու հայեցակարգին հավանություն տալու մասին» N 23 արձանագրային որոշումը

3) Հայաստանի Հանրապետության կառավարության 2008 թվականի օգոստոսի 7-ի «Գյումրու Տեխնոպարկի գործունեության իրականացմանը պետական աջակցության 2008 թվականի ծրագիրը հաստատելու մասին» N 957-Ն որոշումը։

4)  Հայաստանի Հանրապետության կառավարության 2008 թվականի հուլիսի 24-ի «Հայաստանի Հանրապետության կառավարության 2008-2012 թվականների գործունեության միջոցառումների ծրագիրը հաստատելու մասին» N 878-Ն որոշումը։

5) Հայաստանի Հանրապետության կառավարության 2008 թվականի դեկտեմբերի 4-ի «Հայաստանի Հանրապետության Շիրակի մարզի Գյումրի քաղաքը տեխնոքաղաքի վերակառուցելու հայեցակարգի կատարումն ապահովող միջոցառումների ցանկը հաստատելու մասին» N 1463-Ն որոշումը։

6) Հայաստանի Հանրապետության կառավարության 2009 թվականի ապրիլի 9-ի «Գյումրու Տեխնոպարկի գործունեության իրականացմանը պետական աջակցության 2009 թվականի ծրագիրը հաստատելու մասին» N 490-Ն որոշումը։

2. Առաջարկվող ծրագիրը համահունչ է նաև ՀՀ կառավարության 2008 թվականի հոկտեմբերի 30-ի թիվ 1207-Ն որոշմամբ հաստատված «Կայուն զարգացման ծրագրի» պահանջներին։ Մասնավորապես դա վերաբերվում է «Կայուն զարգացման ծրագրի նպատակները և ռազմավարական գերակայություններին», որտեղ 64, 66, 69, 73 ենթակետերով  սահմանված են հետևյալ միջոցառումները` 

- նոր, գիտելիքների վրա հիմնված տնտեսության հիմքերի ստեղծումն ու զարգացումը,

- կայուն զարգացման ծրագրի շրջանակներում ակտիվ տարածքային քաղաքականության մշակումը և իրականացումը, որը նպատակաուղղված կլինի տարածքային զարգացման անհամաչափությունների մեղմմանը և հետ մնացող տարածքների տնտեսական զարգացման արագացմանը, 

- տնտեսական զարգացման ներկայիս խոր անհամաչափությունների հետագա աճի զսպումը՝ ետ ընկնող տարածքների արագացված զարգացումն ապահովող նպատակային տարածքային քաղաքականության մշակման և իրականացման միջոցով,

-  երկրի մրցունակության աճին ուղղված քաղաքականությունը, որի հիմնական հատկանիշներն են՝ արտադրողականության աճի ապահովման խրախուսումը, միավոր աշխատանքի արժեքի մրցունակ մակարդակների ապահովումը, նոր, բարձր ավելացված արժեք ձևավորող աշխատատեղերի ստեղծման միջոցով։

II.ԾՐԱԳՐԻ ՆՊԱՏԱԿՆԵՐԸ ԵՎ ԱԿՆԿԱԼՎՈՂ ԱՐԴՅՈՒՆՔՆԵՐԸ

1. Ծրագրի հիմնական նպատակն է թափ հաղորդել Գյումրին տեխնոքաղաքի վերակառուցելու հավակնոտ ծրագրին` պահպանելով նրա ավանդական մշակութային նկարագիրը, այն դարձնել ժամանակակից գիտելիքային և նորամուծական ենթակառուցվածքներ ունեցող և բարենպաստ գործարար միջավայրով կենտրոնի, որտեղ ներկայացված կլինեն` բարձր տեխնոլոգիաներ կիրառող կազմակերպությունները, խոշոր կրթօջախներն ու գիտահետազոտական կենտրոնները։ Գյումրու պարագայում ՀՀ կառավարությունը մտադիր է խթանել զբոսաշրջության, տեղեկատվական տեխնոլոգիաների, ճարտարագիտության, նորաձևության, տեքստիլ արդյունաբերության, արվեստների, ոսկեգործության, արհեստագործության ճյուղերի զարգացումը: 


Հաշվի առնելով Գյումրիում ՏՏ ոլորտում ձեռներեցության ներկա անբավարար մակարդակը՝ Տեխնոպարկը սերտորեն կաշխատի ՏՏ ոլորտի արտասահմանյան կազմակերպությունների մասնաճյուղերի և տեղական մասնավոր ընկերությունների հետ՝ սկսնակ կազմակերպություններ ու գիտահետազոտական լաբորատորիաներ հիմնելու նպատակով։ 

Միաժամանակ ծրագիրն ունի հետևյալ ենթանպատակները՝

1) Շիրակի մարզի և հանրապետության գիտաարտադրական ներուժի զարգացում արտադրական և գիտական սուբյեկտների մտավոր, տեղեկատվական, նյութատեխնիկական ու ֆինանսական ռեսուրսների ինտեգրման և ակտիվացման ճանապարհով,

2) ներդրումային միջոցների ներգրավում (այդ թվում՝ օտարերկրյա)` առաջադեմ տեխնոլոգիաների ձեռքբերմանն աջակցելու նպատակով,

3) հասցեական աջակցության տրամադրում գիտատար արտադրանք նախաձեռնողներին և արտադրողներին,

4) գիտատեխնիկական, մտավոր և կադրային ներուժի պահպանման ու զարգացման պայմանների ձևավորում, երիտասարդ կադրերի պատրաստում,

5) գիտական մշակումների առևտրականացում,

6) գիտա-կրթական, գործարար և պետական հատվածների փոխշահավետ համագործակցության զարգացում։

2. Ծրագրի իրականացումը նախատեսում է հետևյալ արդյունքները`

1) Արտերկրի տեխնոպարկերի ստեղծման և զարգացման հաջողակ փորձի ուսումնասիրում և համապատասխան տեղեկատվական բազայի ստեղծում, որը հիմք կհանդիսանա Գյումրու տեխնոպարկի կառուցվածքային միավորների ստեղծման և արդյունավետ աշխատանքի կազմակերպման համար: 

2) Մեխանիկայի և էլեկտրոնիկայի ուսումնական և գիտահետազոտական երկու լաբորատորյաների հիմնում`  հագեցած բոլոր անհրաժեշտ սարքավորումներով և ծրագրային ապահովման փաթեթներով, որոնք հնարավորություն կտան տարեկան առնվազն 50 հոգու համար կազմակերպել ուսումնական դասընթացներ և կադրերի վերապատրաստում:
3) Ճարտարագիտության և/կամ տեղեկատվական տեխնոլոգիաների ոլորտների երկու բիզնես ծրագրերի ընտրություն մրցույթային եղանակով և պետության մասնակցությամբ նոր երկու ընկերությունների հիմնման ճանապարհով այդ ծրագրերի ֆինանսավորում: 

III. ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔՆԵՐԸ

Ծրագիրն իրականացվում է պետական և մասնավոր հատվածների սերտ համագործակցությամբ` որպես պետական աջակցություն տեխնոպարկում ներգրավված  և դրա գործունեության արդյունքում ձևավորվելիք կազմակերպություններին։

IV. ԾՐԱԳՐԱՅԻՆ ՄԻՋՈՑԱՌՈՒՄՆԵՐԻ ՀԱՄԱԿԱՐԳԸ

1. Տեխնոպարկի գործունեության իրականացման համար նախատեսվում է իրականացնել մի շարք միջոցառումներ, մասնավորապես՝

1.1 Տեխնոպարկի գործունեության կառավարում Գյումրու տնտեսական զարգացման հիմնադրամի կողմից,

Այս միջոցառման շրջանակում նախատեսվում է տեխնոպարկի կառավարման գրասենյակի աշխատանքի ապահովումը (աշխատավարձեր և պահպանման ծախսեր), գործուղումներ Իռլանդիա, ֆինլանդիա, Հարավային Կորեա, Սինգապուր` տեխնոպարկերի ստեղծման և զարգացման հաջողակ փորձը ուսումնասիրելու և գործարար կապեր հաստատելու նպատակով։ 

1.2 Մեխանիկայի և էլեկտրոնիկայի ոլորտների ուսումնական և գիտահետազոտական լաբորատորիաների հիմնում՝ տեղական և միջազգային ճանաչում ունեցող ընկերությունների հետ, 

    Նախատեսում է գիտահետազոտական և ուսումնական լաբորատորիաների ստեղծման համար ձեռք բերել աշխատակայաններ` հագեցած բոլոր անհրաժեշտ սարքավորումներով և ծրագրային ապահովման փաթեթներով։ 

1.3  Նորարարությունների ու ժամանակակից տեխնոլոգիաների ներդրման աջակցությանն ուղղված ծրագրերի իրագործում:

Նախատեսվում է ճարտարագիտության և/կամ տեղեկատվական տեխնոլոգիաների ոլորտներին վերաբերող բիզնես գաղափարների և ծրագրերի մրցույթի կազմակերպում և ընտրված երկու գաղափարների կամ ծրագրերի ֆինանսավորման համար պետության մասնակցությամբ նոր երկու ընկերությունների հիմնում: 

1.4 Նախատեսվում է նաև տեխնոպարկի տարածքում ազատ առևտրի գոտու ստեղծման բիզնես մոդելի մշակում, որը իրենից ներկայացնում է Հայաստանի Հանրապետության կառավարության 2008թ. թիվ 1463 որոշմամբ հաստատված “Հայաստանի Հանրապետության Շիրակի Մարզի Գյումրի քաղաքի տեխոքաղաքի վերակառուցելու հայեցակարգի” հավելվածի` 12-րդ կետի կատարման ապահովումը:

V. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ

1. Հայաստանի Հանրապետության 2010 թվականի պետական բյուջեյով որպես ծրագրի իրականացմանը  կողմնորոշիչ չափաքանակ է սահմանվել 200000.0 հազար դրամ։ 

2. Գյումրու Տեխնոպարկի գործունեության իրականացման  2010 թվականի ծրագիրը կֆինանսավորվի Հայաստանի Հանրապետության պետական բյուջեից և Հայաստանի Հանրապետության օրենսդրությամբ չարգելված այլ միջոցների հաշվին։

ՀԱՎԵԼՎԱԾ N 2

ՀՀ կառավարության 2010 թվականի

   ….. N     -Ն որոշման

ԺԱՄԱՆԱԿԱՑՈՒՅՑ

ԳՅՈՒՄՐՈՒ ՏԵԽՆՈՊԱՐԿԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ   2010 ԹՎԱԿԱՆԻ

 ԾՐԱԳՐԻ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ

	1.
	Տեխնոպարկի գործունեության կառավարում
	«Գյումրու տնտեսական զարգացման հիմնադրամ»
	2010 թվականի ընթացքում


	Գյումրու տնտեսական զարգացման հիմնադրամի 2010  թվականի միջոցառումների արդյունավետ կազմակերպում և արդյունքների հսկողություն, կանոնադրական գործառույթների իրականացում

	2.
	Մեխանիկայի և էլեկտրոնիկայի ոլորտների ուսումնական և գիտահետազոտական լաբորատորյաների հիմնում տեղական և միջազգային ճանաչում ունեցող ընկերությունների հետ
	ՀՀ էկոնոմիկայի նախարարություն

«Գյումրիի Տեղեկատվական Տեխնոլոգիաների Կենտրոն»
(համաձայնությամբ)
«Նեյշնլ ինսթրումենթս»

(համաձայնությամբ)
	2010 թվականի ընթացքում


	Մեխանիկայի և էլեկտրոնիկայի ուսումնական և գիտահետա-զոտական լաբորատորյաների հիմնում`  հագեցած բոլոր անհրաժեշտ սարքավորում-ներով և ծրագրային ապահովման փաթեթներով

	3.
	Նորարարությունների ու ժամանակակից տեխնոլոգիաների ներդրման աջակցությանն ուղղված ծրագրերի իրագործում
	ՀՀ  էկոնոմիկայի նախարարություն

«Գյումրու տնտեսական զարգացման հիմնադրամ»
	2010 թվականի ընթացքում
	Պետության մասնակցությամբ նոր ընկերությունների հիմնման ճանապարհով մրցույթային եղանակով ընտրված ճարտարագիտության և/կամ տեղեկատվական տեխնոլոգիաների ոլորտների երկու բիզնես ծրագրերի ֆինանսավորում:

	4.
	Տեխնոպարկի տարածքում ազատ առևտրի գոտու ստեղծման բիզնես մոդելի մշակում
	ՀՀ  էկոնոմիկայի նախարարություն

«Գյումրու տնտեսական զարգացման հիմնադրամ»
	2010 թվականի ընթացքում
	Նախատեսվում է նաև տեխնոպարկի տարածքում ազատ առևտրի գոտու ստեղծման բիզնես մոդելի մշակում, որը իրենից ներկայացնում է Հայաստանի Հանրապետության կառավարության 2008թ. թիվ 1463 որոշմամբ հաստատված “Հայաստանի Հանրապետության Շիրակի Մարզի Գյումրի քաղաքի տեխոքաղաքի վերակառուցելու հայեցակարգի” հավելվածի` 12-րդ կետի կատարման ապահովումը:


ՏԵՂԵԿԱՆՔ-ՀԻՄՆԱՎՈՐՈՒՄ

«ԳՅՈՒՄՐՈՒ ՏԵԽՆՈՊԱՐԿԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ  2010 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

Սույն որոշման ընդունման անհրաժեշտությունը պայմանավորված է Գյումրի քաղաքը տեխնոքաղաքի վերակառուցելու հայեցակարգի կատարումն ապահովող միջոցառումների իրականացումը:

Սույն որոշման նախագիծը մշակվել է` հիմք ընդունելով ՀՀ կառավարության «Հայաստանի Հանրապետության 2009 թվականի պետական բյուջեի կատարումն ապահովող միջոցառումների, Հայաստանի Հանրապետության պետական բյուջեում վերաբաշխում, Հայաստանի Հանրապետության կառավարության 2004 թվականի փետրվարի 12-ի N 218-Ն որոշման մեջ փոփոխություն կատարելու և Հայաստանի Հանրապետության պետական բյուջեից գումար հատկացնելու մասին» 25 դեկտեմբերի 2008 թվականի N 1573-Ն որոշումը,  ՀՀ կառավարության 2008 թվականի ապրիլի 28-ի «Հայաստանի Հանրապետության կառավարության ծրագիրը հաստատելու մասին» N 380-Ա որոշումը, Հայաստանի Հանրապետության կառավարության 2008 թվականի հունիսի 12-ի «Հայաստանի Հանրապետության Շիրակի մարզի Գյումրի քաղաքը տեխնոքաղաքի վերակառուցելու հայեցակարգին հավանություն տալու մասին» N 23 արձանագրային որոշումը, Հայաստանի Հանրապետության կառավարության 2008 թվականի օգոստոսի 7-ի «Գյումրու Տեխնոպարկի գործունեության իրականացմանը պետական աջակցության 2008 թվականի ծրագիրը հաստատելու մասին» N 957-Ն որոշումը,  Հայաստանի Հանրապետության կառավարության 2008 թվականի հուլիսի 24-ի «Հայաստանի Հանրապետության կառավարության 2008-2012 թվականների գործունեության միջոցառումների ծրագիրը հաստատելու մասին» N 878-Ն որոշումը, Հայաստանի Հանրապետության կառավարության 2008 թվականի դեկտեմբերի 4-ի «Հայաստանի Հանրապետության Շիրակի մարզի Գյումրի քաղաքը տեխնոքաղաքի վերակառուցելու հայեցակարգի կատարումն ապահովող միջոցառումների ցանկը հաստատելու մասին» N 1463-Ն որոշումը, Հայաստանի Հանրապետության կառավարության 2009 թվականի ապրիլի 7-ի «Գյումրու Տեխնոպարկի գործունեության իրականացմանը պետական աջակցության 2009 թվականի ծրագիրը հաստատելու մասին» N 490-Ն որոշումը։

Գյումրու տեխնոպարկի գործունեության իրականացման 2010 թվականի ծրագիրը նախատեսում է հետևյալ միջոցառումների իրականացումը.

1.
Տեխնոպարկի գործունեության կառավարում

Ծրագրի այս բաղադրիչի շրջանակում կտրամադրվեն Գյումրու տեխնոպարկի կառավարման գրասենյակի` Գյումրու տնտեսական զարգացման հիմնադրամի, աշխատակիցների աշխատավարձերը և տարածքի վարձակալությանն ուղղված ծախսերը։ Գյումրու տնտեսական զարգացման հիմնադրամի աշխատանքային թիմի վարձատրության դրույքաչափերը սահմանվել են այնպես, որպեսզի հնարավոր լինի ներգրավել համապատասխան  բարձր որակավորում ունեցող մասնագետների, որոնք ի վիճակի կլինեն լուծել հիմնադրամի առջև դրված խնդիրները: Դրույքաչափերի սահմանման հիմք են հանդիսացել նաև Հայաստանում նմանատիպ գործառույթ իրականացնող կազմակերպություններում համապատասխան որակավորում ունեցող մասնագետների վարձատրության չափերը` մասնավորապես Հայաստանի մրցունակության ազգային հիմնադրամ, Ձեռնարկությունների ինկուբատոր հիմնադրամ, Էլեկտրոնային կառավարման ենթակառուցվածքների ներդրման գրասենյակ  և այլն:

Ծրագրի մեջ նախատեսված են նաև գործուղումներ Իռլանդիա, Ֆինլանդիա, Հարավային Կորեա և Սինգապուր` տեխնոպարկերի ստեղծման և զարգացման հաջողակ փորձը ուսումնասիրելու և գործարար կապեր հաստատելու նպատակով։ Այդ երկրների ընտրությունը պատահական չէ: Տեխնոպարկերի և ազատ տնտեսական գոտիներ ստեղծելու հաջողված փորձի տեսակետից Իռլանդիան և Ֆինլանդիան հանդիսանում են եվրոպական մայրցամաքում էտալոնային օրինակներ, իսկ Սինգապուրը և Հարավային Կորեան` ազիական տարածաշրջանի: Այդ երկրների տեխնոպարկերի ստեղծման և զարգացման հաջողակ փորձի տեղում ուսումնասիրումը թույլ կտա ստեղծել համապատասխան տեղեկատվական բազա, որը հիմք կհանդիսանա Գյումրու տեխնոպարկի կառուցվածքային միավորների ստեղծման և արդյունավետ աշխատանքի կազմակերպման համար:
Ծրագրով նախատեսված է 40500 հազար դրամ։

2.
Մեխանիկայի և էլեկտրոնիկայի ոլորտների ուսումնական և գիտահետազոտական լաբորատորյաների հիմնում տեղական և միջազգային ճանաչում ունեցող ընկերությունների հետ։

Ծրագիրը նախատեսում է  մեխանիկայի (շինարարական ճարտարագիտության) և էլեկտրոնիկայի (տելեկոմունիկացիայի) լաբորատորիաների հիմնում, որոնք կզբաղեցնեն 40-50 ք.մ. մակերեսով չորս սենյակ: Մեխանիկայի (շինարարական ճարտարագիտության) լաբորատորիան կունենա 8 աշխատակայան, իսկ էլեկտրոնիակայի (տելեկոմունիկացիայի) լաբորատորիան 39 աշխատակայան` հագեցած բոլոր անհրաժեշտ սարքավորումներով և ծրագրային ապահովման փաթեթներով: ՙՈւսումնական և գիտահետազոտական լաբորատորյաների հիմնում տեղական և միջազգային ճանաչում ունեցող ընկերությունների հետ՚ ծրագրի իրականացման համար պետական բյուջեից նախատեսված գումարները ուղղված կլինեն  սարքավորումների գնմանը: Այս ծրագիրը նախագծվել է` ելնելով Ձեռնարկությունների ինկուբատոր հիմնադրամի և ՙՆեյշնլ ինսթրումենթս՚ տեխնոլոգիաների ու վիրտուալ գործիքավորման ոլորտում համաշխարհային առաջատար ընկերության մտադրությունից հիմնելու Հայաստանում գիտական և ճարտարագիտական ժամանակակից ուսումնական լաբորատորիաներ, որոնք հիմնված կլինեն  ՙՆեյշնլ ինսթրումենթս՚ ընկերության կողմից մշակած` ավտոմատացված թեսթավորման և վիրտուալ գործիքավորման ծրագրերի վրա: 

Գյումրու տեխնոպարկի ծրագրերում ՙՆեյշնլ ինսթրումենթս՚ ընկերության հետ համագործակցության շրջանակը գիտա-ուսումնական լաբորատորիաների ներդրմամբ չի սահմանափակվում: Ընկերությունը միակն է, որ, և հնարավորություն, և ցանկություն ունի Հայաստանում և մասնավորապես Գյումրիում համապատասխան տեխնոլոգիական միջավայր և պայմաններ ստեղծելու ճանապարհով, Հայաստան ներգրավել համաշխարհային առաջատար ընկերություններին, որոնք կիրականացնեն ճարտարագիտական նախագծման, արտադրական և գիտական գործառույթներ: Տարեկան շուրջ 30000 ընկերություններ ամբողջ աշխարհում` ներառյալ տարբեր ոլորտների առաջատար ընկերություններ, գնում են ՙՆեյշնլ ինսթրումենթսի՚ կողմից ստեղծված գիտա-ուսումնական և թեստավորման լաբորատորիաները, քանզի դրանք համարվում են այսօրվա դրությամբ լավագույնը, որոնցով հնարավոր է իրականացնել ինժեներական բնույթի ցանկացած խնդիր: ՙՆեյշնլ ինսթրումենթսը՚ այսօր իր հնարավորություններով և առաջարկվող ծառայություններով զբաղեցնում է բազառիկ դիրք ոչ միայն հայկական այլ նաև համաշխարհային շուկայում, այդ իսկ պատճառով հիմնավորված է այդ ընկերության կողմից առաջարկված գիտա-ուսումնական լաբորատորիաների ընդգրկումը ՀՀ կառավարության որոշման նախագծի մեջ: 

Ժամանակակից սարքավորումներով հագեցած լաբորատորիաների հիմնումը Գյումրիում հնարավորություն կտա ոչ միայն կազմակերպել տարեկան առնվազն 50 ուսանողների դասավանդում տարբեր ծրագրերով, այլ նաև, պայմաններ կստեղծի տեղի մասնագետների և գիտնականների համար ներգրավվել Հայաստանի և  արտերկրի առաջատար ընկերությունների իրականացվող ծրագրերի մեջ: Նմանատիպ լաբորատորիաների առկայությունը Գյումրիում էականորեն կբարձրացնի Տեխնոպարկի համբավը, կնպաստի ներդրումների ներգրավման գործին և ի վերջո առաջնային պարտադիր պայման է Գյումրիում բարձրակարգ ճարտարագետներ ունենալու համար: 

Լաբորատորիաների համար անհրաժեշտ տարածքի տրամադրումը, կահավորումը, սարքավորումների սպասարկումը, ինչպես նաև ինտերնետի և կապի, լաբորատորիայի աշխատանքի կազմակերպման և կառավարման, ուսումնական նյութերի և պատճենների ապահովման, դասախոսների վերապատրաստման և վարձատրության, կոմունալ ծախսերի և ընթացիկ գործունեության ապահովման համար բոլոր ծախսերը հոգալու է Գյումրիի Տեղեկատվական Տեխնոլոգիաների Կենտրոնը: 

Լաբորատորիաների համար անհրաժեշտ ողջ ծրագրային փաթեթները, ինչպես նաև կրթական ծրագրերը և նյութերը ՙՆեյշնլ ինսթրումենթսի՚ կողմից կտրամադրվեն անվճար:

Ծրագրով նախատեսված է 130000 հազար դրամ։

3.
Նորարարությունների ու ժամանակակից տեխնոլոգիաների ներդրման աջակցությանն ուղղված ծրագրերի իրագործում։

Ծրագիրը նախատեսում է ճարտարագիտության և տեղեկատվական տեխնոլոգիաների ոլորտներին վերաբերող բիզնես գաղափարների և ծրագրերի մրցույթի կազմակերպում և ընտրված երկու ծրագրերի ֆինանսավորման համար պետության մասնակցությամբ երկու նոր ընկերությունների հիմնում: Մրցույթի կազմակերպմանը և ծրագրերի իրագործմանը կմասնակցեն Հայաստանում գործող առաջատար ընկերությունները և կազմակերպությունները: Մրցույթի արդյունքում ընտրված խմբերից յուրաքանչյուրին կհատկացվի համապատասխան խորհրդատու, որն խորհրդատվությունից բացի աշխատանքների բոլոր փուլերում կիրականացնի խմբի վերապատրաստում, կհստակեցնի ծրագրերի առևտրայնացման հնարավորությունները և ուղիները: Յուրաքանչյուր ծրագրի համար կկազմվի բիզնես պլան, որի հիման վրա կստեղծվեն նոր ընկերություններ: Նորաբաց երկու ընկերությունների բաժնեմասերը գնելու ճանապարհով յուրաքանչյուրի կանոնադրական կապիտալում կներդրվի 14000 հազար դրամի չափով միջոցներ, որոնք կուղղվեն բիզնես պլանում տեղ գտած առաջնային միջոցառումների ֆինանսավորմանը:

Այս ծրագիրը ամբողջ աշխարհում ընդունված և արդյունավետորեն կիրառվող մեխանիզմի իրագործումն է, ըստ որի տեխնոպարկի շրջանակում իրականացվում է վենչուրային ծրագրերի ֆինանսավորումը և իրագործումը: 

Նախատեսվող ծրագիրը կհանդիսանա պիլոտային ծրագիր Գյումրու տեխնոպարկի համար, որի իրականացման փուլերում կձևակերպվեն աշխատանքի այն բոլոր սկզբունքները, որոնք կկազմեն ապագա Գյումրու բիզնես ինկուբատորի հիմքը: Նոր ընկերությունների ստեղծումը, դրանց հետագա աշխատանքների գնահատումը հնարավորություն կտա կատարել համապատասխան եզրակացություններ ընտրված ռազմավարության արդյունավետության վերաբերյալ:

Ծրագրով նախատեսված է 29500 հազար դրամ։
Տ Ե Ղ Ե Կ Ա Ն Ք
«ԳՅՈՒՄՐՈՒ ՏԵԽՆՈՊԱՐԿԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆԸ 2010 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՄԱՍԻՆ

	Առաջարկություն,
առաջարկության հեղինակը
(ստացման ամսաթիվը)
	Առաջարկություն, առաջարկության
բովանդակությունը
	Եզրակացություն

	1
	2
	3

	ՀՀ ֆինանսների նախարարություն 
(17.05.2010)
	Առաջարկություններ և դիտողություններ չկա
	

	ՀՀ տարածքային կառավարման նախարար, փոխվարչապետ
(24.02.2010)
	Առաջարկություններ և դիտողություններ չկա
	

	ՀՀ  արդարադատության նախարար

(26.02.2010թ.)
	Նախագծով հաստատված հավելված 1-ի ծրագրի նախաբանում “փոքր ձեռնարկությունների” բառերն անհրաժեշտ է փոխարինել “փոքր կազմակերպությունների” բառերով:
	Ընդունված է















